Tórshavn 20. apríl 2006 

Til 

Hjørdis Gaard, fulltrúi

Vinnumálaráði

Viðvíkjandi Fyrispurningar í.s.v. keyp av Sosialinum

Í faks t. 19. apríl verður rykt eftir svarið uppá spurningar til nevndina í Føroya Tele.

Sum Føroya Tele hevur skilt, so er upprit sent Vinnumálaráðnum frá Magnusi Petersen, advokati, daterað 11.04.2006, og er hetta uppritið ætlað sum svar uppá fyrispurningarnar.

Spurt verður nú afturat um fylgjandi:

1. Hvørji feløg talan er um at keypa

2. Hvat virksemi feløgini hava

3. Eigaraparturin hjá Føroya Tele í feløgunum

4. Endamál við keypinum

Føroya Tele kann í stuttum svara soleiðis:

Ad. 1: Talan er um, saman við starvsfólki á Sp/f Sosialurin, at keypa Sp/f Sosialurin og Sp/f Húsið.

Ad. 2: Sp/f Sosialurin rekur siðbundna blaðútgávu, men hevur hartil tey seinastu árini ment seg til eisini at umfata, egna alnetsútgávu, tilfar til tíðindaportalarnar hjá Føroya Tele, tíðindi til Rás 1. Útvarps- og Sjónvarpsframleiðslu eru møguleikar sum arbeitt verður við.

Sp/f Húsið inniheldur ein 34 % eigaralut í P/F Prentmiðstøðini. Hetta er eitt felag sum er eitt úrslit av einum samstarvi millum Dimmalætting og Sosialurin. Sp/f Sosialurin er tó ikki eigari av Sp/f Húsið – tað er Javnaðarflokkurin, og tað er Javnaðarflokkurin sum ynskir at selja bæði feløgini. Eigaraluturin í P/F Prentmiðstøðina verður mettur sum sera týdningarmikil fyri Sp/f Sosialurin.

Ad. 3: Eftir ætlan skal eigaraparturin hjá FT í samlaða keypinum verða 34 %.

Ad. 4: Endamálini hjá Føroya Tele at keypa seg inn eru fleiri í talið.

Sosialurin hevur verið støðugur veitari av tilfarið til miðlar hjá FT, sum t.d. Portal.fo og Rás 1 – hetta góða samstarvi ynskir FT at verja og styrkja. Afturat hesum verðu við einum styrktum eigaraskapi lunnar lagdar undir størri møguleikar fyri at menna nýggj virkisøkir har samanrenning (konvergens) millum fjarskifti, KT og miðlar henda.

Vónandi eru hesi útgreinandi svørini nøktandi.

Vinarliga

Andras Ròin, stjóri

Føroya Tele

